
25-10-2023 UKA 2023/25 

 

______________________ 

UKA 2023/25 

AN – Suliaq nr.: 2023 - 8779 

 
 
Uunga siunnersuut: Pilersaarusiorneq aamma nunaminertat atorneqartarnerat pillugit 

Inatsisartut inatsisaata allanngortinnissaa pillugu Inatsisartut Inatsisaat 

(Aningaasaqarnermut Akileraartarnermullu Naalakkersuisoq) 

 

 

Akissuteqaat 

 

 

Aappassaaneerneqarnera 

 

Naalakkersuisut sinnerlugit Sanaartornermut Ataatsimiititaliaq inatsisussatut siunnersuummik 

suliarinninnera qujassutigissavara. Naalakkersuisut, siunnersuut ataatsimiititaliami Inuit Ataqatigiinnit 

aamma Siumumit amerlanerussuteqarluni akuerineqartoq, naammagisimaarinnillutik paasivaat.  

 

Sanaartornermut Ataatsimiititaliap nunaminertat atorneqartarnerisa digitalinngorsarnerat aamma 

tunngaviusumik kisitsisitigut paasissutissanut aaqqissuussaq taperserpai. Naalakkersuisut 

erseqqissaatigissavaat, manna inatsisissatut siunnersuutip atuutilernerata kingorna, sullissivimmut 

imaluunniit nunaqarfiup allaffianut saaffiginnilluni imaluunniit allakkakkut nunaminertat 

atorneqartarneranut qinnuteqarsinnaaneq suli periarfissaassasoq. 

 

Naalakkersuisut illuliat illullu isaqqajaasut atorneqanngitsut, tamatumanilu illuliat eriagisassat 

allanngutsaaliukkallu pillugit ajornartorsiut ilisimaarilluarpaat. Naalakkersuisut manna inatsit atuuttut 

kiisalu suliassaqarfimmi suliniutissat periarfissaasinnaasut pillugit kommunini oqartussanik 

oqaloqatiginnipput. Naalakkersuisut illuliat eriagisassat allanngutsaaliukkallu pillugit aamma taakku 

suliniuteqarfiliornissai pillugit attuumassutilinnut aamma oqaloqatiginninnissamut kissaateqarput.   

 

Tamatuma saniatigut Naalakkersuisut ataatsimiititaliap oqaaseqaatai allat tusaatissatut tiguai. 

 

Taamatut oqaaseqarlunga Naalakkersuisut sinnerlugit siunnersuut saqqummiunneqartoq 

pingajussaaneerneqarnissaa inassutigaara. 

 


